
  ЕКІ ƏЙЕЛДІҢ ƏҢГІМЕСІ

(Бір актілі пьеса)

Қ а т ы н а с у ш ы л а р

К ү л и я
К ү л п ə ш
М е н
Е р к е к т і ң  д а у с ы

Бірінші көрініс

Қазақша жиналған үй. Төрге төселген сырмалы сыр мақ-
тың үстінде əңгімелесіп Күлия мен Күлпəш отырады. Əр-
қай сы сы ның қолында насыбай сауыт-шақша. Диванда газет
оқып Мен жатырмын.

К ү л и я . ...Уызынан жарып тумаған соң, несін ай та сың,
Күлпəш. Бұл заманда кімді-кім тыңдағандай, кімге-кім опа
бергендей... бəрінікі – өзім білем, мен атайын – сен тұр...
К ү л п ə ш . Рас айтасың... Еңбегіміз сол итке бір кі сі дей-
ақ сіңіп еді, енді, міне, сəлемге де сараңдық жасап отыр. Ана
жылы үлкен ұлы қатын алғанда, ту қойымыз бен жүз сом
ақшаны...
К ү л и я  (сөзін бөліп). ...бөлек шыққанда сырмалап тік-
кен сырмағыңды қолтығыңа қысып барғаныңды білем. Қай-
ра-а-ан көз майың...
К ү л п ə ш . Е-е, соны айтсаңшы. Былтыр арғы беттен...
К ү л и я  (сөзін боліп). ...Құдалары келгенде, бір ма лың-
ды сойып, бас-басына жағалы киім-кит кигіздің.

К ү л п ə ш . Е-е, соны айтсаңшы. Осыдан он күн бұрын
со ғым басына шақырдым...

Күлия оның сөзін бөліп, киіп əкетеді.

К ү л и я . ...Асыңды ішіп, табағыңды теуіп...
К ү л п ə ш  (сасқалақтай). Сөзге қонақ бер, Күлия!
К ү л и я . ...Шақырғаның бар болсын, іші кепкенше ішіп,
ұлыңмен төбелесіпті ғой.
К ү л п ə ш . Е-е, сонысы ұят болды, сорың құр ғыр лар-
дың. Содан алдыңғы күні келіп, «апалап», монтанысып...
К ү л и я  (сөзін бөліп). ...Мүлəйімсіп, алдап-сулап бір
жар ты арағыңды ішіп кетіпті ғой.
К ү л п ə ш . Біздің үйде не болғанын ары қарай сен айта
бересің-ау деймін.
К ү л и я . Ал, қойдым ендеше... (Пауза. Екеуі де біраз үн-
сіз отырып қалады. Содан соң екеуінің үні бірдей шығады).
Ей, Күлпəш.
К ү л п ə ш . Ей, Күлия.
К ү л и я . Ей, тұра тұршы.
К ү л п ə ш . Ей, қоя тұршы.
Е р к е к т і ң  д а у с ы . Жағаласпай кезектесіп сөй ле сең-
дер ші.

Екі əйел төргі бөлмеге аңтарыла қарап, жым болады.

К ү л и я  (сыбырлай). Күлпəш-ау, сен не білдің, қара ше-
лектен айрылып қара басып отырмын ғой. Тапа-тал түс те
үйге ұры түсті деген не сұмдық.
К ү л п ə ш  (құлағын тақап). Қойшы-ей, рас па? Кү ле-
кем-ау, сенің шелегің... Əлгі он летрлік... монғолдан мал ай-
да ған дар түсіріп алып, сен тауып алған... түбінің тесігі де
жоқ еді-ау. Əне... біреудікі біреуге бұйырған деген сол.
К ү л и я  (шытынай). Есің ауысып отыр ма, немене...
Мон ғо лия дан маған шелек беріп жіберіп пе... Күй дір ме сең отыра алмайтын əдет қыз кезіңде бар еді... Алдыңғы жылы
шалым сатып əкеп берген... əдірем қал...
К ү л п ə ш . Шабыңа от түскендей ашуландың ғой... қой
кермалдаса бермейік, баладан ұятты... (Маған). Балам... не-
мене аспанға тағы да адамдар ұшып па?
М е н . Ұшыпты, апа, үшеуі бірдей ұшыпты.
К ү л п ə ш . Ұшсын. Қайтып қона алса, ұша білгенге не
жетсін... Жер бауырлап біз-ақ жүрейік.
К ү л и я . «Қанатыңмен ұшқанда құйрығыңды ұмытпа»
деуші еді бұрынғылар.
К ү л п ə ш  (қиялдай). Шіркін-ай, біреулер айға барып
қайт ты деп еді, темекісі қандай екен?..
К ү л и я . Айда темекі өсуші ме еді, сен кемпір де қай-
да ғы ны айтасың. Одан да шақшаңды бері таста (мұр ны на
насыбай иіскеп) насыбайың тəуір екен, Өскеменнің те ме кі сі
ме?
К ү л п ə ш . Жоқ-а-а, Құдай! Ол жақтан əкеліп берер кі-
мім бар, əдейі күйдірейін деп айтасың-ау, Күлия. Сенің ба ла-
ла рың секілді оқып жетіп кеткен жоқ, саңырау құр секілді үй
маңайынан ұзай алмай жүр. Маңдайға басқан бір бала, одан
көп табуға байың соғыста өлген, елден ұят... Өз шақ шаң ды
бері тасташы... Күлі аршанікі ме?
К ү л и я . Күлпəш-ай, біздің шал таудан арша əкеліп бе-
ру ші ме еді, талдың күлі...

Екеуі де өз шақшаларын қалталарына тез сала қояды.

К ү л п ə ш . Құмалағыңды əкелші... шелегің табылар.
(Кү лия құмалақ тауып əкеледі. Күлпəш үшке бөліп аша бас-
тайды). Қолды болған шелегің тым алысқа ұзамаған...
К ү л и я . Ұзамағаны қалай, өзім ұрлап алыппын ба?
К ү л п ə ш . Сабыр... сабыр сақта. Осы көшенің бойын-
да... бос тұрған жоқ, ішінде бір нəрсе бар... қысылады, үйге
қайт қы сы келеді... бірақ біразға дейін дəм тартпайды. Міне,
бай қай сың ба, алды тұйық, арты ор, бұл үйдің бо са ға сын да
емес...

К ү л и я . Бұл үйдің босағасында емес екенін өзім де бі-
ле мін, маған сен қай үйдің босағасында екенін айт.
К ү л п ə ш  (құмалақты жинастырып). Қызықсың-ей,
құ ма лақ жарықтық милисия дейсің бе, ұрыңды ұстап бе ре-
тін... тұспалдап қана сөйлейді. (Сəлден соң). Ойбу Кү лəш,
мен осы үйге неге келіп едім осы?
К ү л и я . Неге келгеніңді сұраған күнім бар ма еді.
К ү л п ə ш . Е-е, есіме жаңа түсті. Бұл ауылда бір «Мə-
шə би нə» деген пəле шығыпты. Жемге қосып қойға беретін
дəрі екен. Оны жеген қойдың ішіндегі құрты өліп, тез се мі-
ре ді екен. Аз-аздан шым-шымдап бермесе қой түгіл ірі қара,
тіпті адамның өзі көзі алақтап сеспей қатады екен. Тоқа шал
Балтабаймен ұрсысып қалған екен... қаздың барлық балапа-
ны серейіп-серейіп қырылып жатыр дейді. Қаскүнем Тоқа,
қайдан алғанын кім білсін, жемге қосып балапанға мə шə би-
нə себе қойыпты.
К ү л и я . Обал-ай, обал-ай!
К ү л п ə ш . Түк те обал-сұбабы жоқ, Балтабайдың өзі де
оңбаған, қышынып тыныш жүрмейді. Осыдан бір жыл бұ рын
Тоқаға ескі шанасын берген екен, биыл қайтадан алып қо йып-
ты. Оңбай алданған Тоқа... амал жоқ, қаскүнемдікке бар ған.
К ү л и я . Балапандардың жазығы не?
К ү л п ə ш . Ашуланған адам не істемейді. Балапанға
сеппегенде, Балтабайдың балаларына бере ме? (Диванда га-
зет оқып жатқан маған жалтақтай қарайды). Құ ла ғың ды
жақындатшы, Күлия... Сенің қайның ветвраш қой. «Мə шə-
би нə нің» бəрі соның қолында көрінеді. Көрші-қо лаң, ауыл-
ай мақ пен ұрыспай, ырылдаспай отыра аламыз ба... «Сақ тық-
та – қорлық жоқ» деген... Қайныңнан кішкене «мə шə би нə»
сұ рап ал, ешкімге көрсетпей бөліп алайық, шəй деспей оты-
ра аламыз ба, қазақпыз ғой...
К ү л и я . Əй, ол жынды қайным тас кескір сараң еді, бе-
рер дейсің бе.
К ү л п ə ш . Үйбай-ау, бір жарты арақ берсең – бір жə ші-
гін əкеліп тастар.
К ү л и я . Күні ертең насыбай аттырмай қойсам, өзіме...

К ү л п ə ш  (шошына). Қойшы əрі, қайдағыны айтпай, са-
ған қас қылғанша, өзім езіп іше салмаймын ба...
К ү л и я . Дегенмен, қорқамын сол пəлеңнен.
К ү л п ə ш  (иіскеленіп). Үйіңнен жас еттің иісі шығады
ғой...
К ү л и я  (қызарақтап). Қайдағы?.. Кеше кешке құ да ла-
ры мыз бір тоқтысын сойып қонаққа шақырған. Соның иісі
шы ғар бүгін шығып жатқан.
К ү л п ə ш . Қулығыңа құрық бойламайды, Күлия!
К ү л и я . Сенің де айлаңды қырық есек көтере алмас!
Е р к е к т і ң  д а у с ы . Қойыңдар. Əйтпесе, екеуіңді ат-
тың бауырына алып шықпыртармын...

Екінші көрініс

Сахнаның бір түкпірінен құстай ұшып Күлпəш келе жа-
тады. Қолтығына қысқан ыдыс бар. Есіктен кірген бойда:
«Алла, алла, белім», – деп, ирелеңдей зарланады. Жай ба ра-
қат шай ішіп отырған Күлия да, «Алла-алла, басым», – деп
өп-өтірік ауыра қалады.

К ү л п ə ш . Саумысың, Күлия? (Ыңылдап, жа рам сақ та-
на). Сен де ауырып қалғансың ба?..
К ү л и я  (мазасыз кейіпте). Менің ауырмай отырған кү-
нім ді көріп пе едің, Күлпəш... Бір үйдегі бір кісі болған соң
сүй ре ті ліп тұрасың, əйтеуір. Оһ, аллам-ай...
К ү л п ə ш . Мен де сол, əйтеуір, өлмеген соң ба ла лар ға
бас-көз болып жүрген. Екі күн болды белден шо йы рыл ға-
лы...
К ү л и я . Үш күннен бері менің де басымның са қи на сы
ұс тап, жарықтық енем басымнан қан алып беруші еді ғой.
Сол кісі қайтқаннан бері, қаным таси береді. Құ дай біледі,
енем тіріліп келіп лоңқа төңкерсе, бір шелек қан шығар
еді.
К ү л п ə ш . Иə, ол кісінің қандауыры тиіп, лоңқасы төң-
ке ріл ме ген адам қалмап еді-ау... Уһ! (Тізесін уқалап). Мен де же ті сіп жүргенім жоқ. Қайтейін, Күлия қайтейін, бес күн нен
бері екі тізем қақсайды.
К ү л и я . Он күннен бері менің оң иығым шағатын бо-
лып жүр. Құдай-ау, піскілеп, сұққылағанда, қырық жыл ғың-
ды қозғайды.
К ү л п ə ш  (сөзін бөліп). Бір ай болды екі аяғымды ке мі-
ріп жатыр-ау, жеп жатыр... түнде тіпті қытырлағанын ес ти-
мін...
К ү л и я . Сен оны айтасың, былтырдан бері, құданың құ-
ді реті, екі көзім бұлдырап көрмейтінді шығарды. Өстіп жү-
ріп су қараңғы соқыр болып... (Күлпəшқа ежірейе қарап).
Ой, алла-ай... мына отырған сен екеу болып кеттің...
К ү л п ə ш . Қойшы-ей, қайдағыны айтып, онсыз да жа-
рыл ға лы тұрған жүрегімді шошытпай. Кей күні менің де екі
құ ла ғым тарс бітіп қалады.
К ү л и я . Əй, қатын, тұла бойың тұнған ауру, қалай тірі
жүрсің?
К ү л п ə ш . Өзім де аң-таңмын... Сенің тірі отыр ға ны ңа...
К ү л и я . Қой, Күлпəш, сау басымызға сақина тіле ме йік.
Баяғыдай қалған балгерлігің бар еді, тамырымды ұс ташы.

Сол қолын Күлпəшқа ұсынады.

К ү л п ə ш  (оның тамырын ұстап). Көктемнен қалған
жел-құз бар, қолыңнан садақа, нияз беріп, тілеу тілейсің-ау
деймін.
К ү л и я  (қолын оқыс жұлып алып). Əдірем қал! Іріген
ауыздан шіріген сөз шығады деп, көктемде көтеріліп ауы-
рып, жын қағып па? Бармайтын жер, баспайтын тауың жоқ,
мына сенің ішің толған жын-шайтан, білдің бе? О несі-ей...
К ү л п ə ш . Ой, албасты! Аптыққаның не осынша. «Ба-
бамызда бақсылық бар еді, сол маған қонайын деп жүр
ме», – деп тісің тісіңе тимей сақылдап ауырғаныңда мен
ұшық та мап па едім. Енді келіп...
Е р к е к т і ң  д а у с ы . Қойыңдар! Əйтпесе, екеуіңді
бір дей осы үйден қуып шығамын.

Əйелдер жым болады. Пауза.

К ү л п ə ш . Е-е, құрбым-ай (күрсініп) шалың бар сен
осындай қырық құрақсың... Отыз жылдан бері жесір біздің
не жанымыз шыдап жүр десеңші. Қыбырлап жүрген ғой əй-
те уір, өлейін десе, қол тимей... Е-е...

Күлəш сықсыңдап жылайды.

К ү л и я . Қой, Күлпəш, айдың-күннің аманында жаман
ырым бастама. Бойында шыбын жаны бар демесең, біздің
үй дің иесі ауырады ғой, қатты ауырады. Трудовой өтіп кетсе
керек. (Мен жаққа бұрылып). Əй, ұлым, төргі үйдің есігін
жаба салшы, əкеңнің көзі ілініп кетті-ау деймін. Байғұс «ас-
қа за ным» деп, түні бойы көз ілген жоқ.

Мен есікті жауып, орныма қайта жантайдым.

К ү л п ə ш  (өз-өзіне). Соқ өтірікті, жүзіқара. Шалың
түн ортасында менің есігімді қағып еді... (Естірте). Е,
есік ті жап қа ның дұрыс болды. Ұйқысы шала шығар дем
алсын. (Кү лия ға). Əй, албасты басып отыр ма, ұлыңа шай
құй саңшы.
К ү л и я . Күзден бері осы жаңғалақтық пайда болды. Қа-
зір қойғанымды, қазір ұмытамын.
К ү л п ə ш . Мен де ұмытшақпын-ей... Əнеу күні Шə кең-
дер ді кі ет асқан екен, барайын деп тұрып, қара басып ұйық-
тап қалыппын.
К ү л и я . Кеше соғым сойған күнге дейін тісіміздің суын
сорып отырамыз ба деп, қара ешкіні бақыртып, алып соқ тық.
Ей, аллау десеңші, іш майын далаға ұмытып кетіп, се нің ала
мойнағың жеп кетіпті.
К ү л п ə ш  (шоршып тұрып). Не дейді! Айттым ғой,
ке йін гі кезде ақыл-естен айрылып жүрмін деп. Айта сал-
ған ды да білмейсің. Тіпті түтіндерің қоңырсымап еді, сен
де са раң да нып, қуланып барасың-ау. Қызғанғаның қызыл итке жем болды деген сол. Омыраулы қатынмын, емшегім
іседі-ау...
М е н . Қызыл итке емес, ала мойнаққа жем болды.
К ү л и я  (маған). Тыныш жат. (Күлпəшқа). Емшегің ісе-
тін дей буың бұрқырап жас босанып отыр ма ең? Төсің тан-
дыр, етің шандыр болып қалғалы қашан?
К ү л п ə ш . Тағы да жатқан жыланның құйрығын бас-
тың-ау, ойбай. Шандырлығымды шалыңнан сұра...
Е р к е к т і ң  д а у с ы . Қойыңдар! Əйтпесе, екеуіңді
бір дей...
К ү л и я . Алла, басым!
К ү л п ə ш . Алла, белім!
М е н . Хи-хи-хи. (Күлемін).
К ү л п ə ш . Ойбу, көп отырып қалыппын-ау. (Маған). Са-
ғат қанша болды, балам?
М е н . Он бірден кетті. Сіз тоғызда келгенсіз...
К ү л п ə ш . Біздің қара сиыр қарасан болды. Арты бі те-
ліп он алты ай болды желіндегелі. Түйе секілді най қа лып
жүр, қасқыр жегір. Қара суға қамалтпай бір шайлық сүт бер,
құр бым.
К ү л и я . Біздің қоңыр сиыр ерте туып суалып барады.
Өзі үш емшек, өзің білесің, бір емшегі көз тиіп баяғыда со-
лып қалған. Қайта сенің сиырың жылдым тумаса да қысы-
жазы сауыла береді. Міне, сүттің бары осы...

Шайға қатып отырған сүтті көрсетеді.

К ү л п ə ш  (үңіле қарап). Ой, мынау көп сүт.
К ү л и я . Көп сүт болса, аузымнан жырып саған-ақ бер-
дім. Дүзіқара, осы жақсылығымды от жанғанша ұмытып ке-
те сің-ау бəрібір.
К ү л п ə ш . Рақмет, Күлия! Ұлыңның қызығын көр.
(Шыға бере). Алла, белім, аяғымды бастырмайды, сүйретіліп
үйге жеткенше ақшам жамырар.

Үйден шыға қақшаңдай жөнеледі.

К ү л и я  (маған). Əй, балам, шоланда бір тегене сүт тұр
еді алып келші, Күлпəш көрмей тұрғанда пісіріп қоялық.

Үшінші көрініс

Есік алдында тұр едім, Күлпəш келеді.

К ү л п ə ш . Үйбай-ау, құлыным-ау, тағы да келіп қал ған-
сың ба? Дені-қарның сау ма? Күлия Алматыдағы ұлы ке ліп,
көзайым болып той жасап жатыр екен ғой. Албасты əб ден
қуланып алған, мен тіпті көрші отырып сезбей қал ға ным.
(Маған шұқшия қарайды). Түу, жүдеусің ғой, жа ғы ңа пы шақ
жанығандай. Ала қағазды айналдырамын деп, мүл дем азып-
тозып кетіпсің. (Мақтанышпен) Біздің ұл шұ жық тай... Иə,
оқуыңды қашан аяқтайсың? Оныншыны бітірген соң онын-
шы класқа мұғалім болып жүргендер көп қой, ащы шектей
таусылмайтын неме болса, ауылға қайтып келсеңші... біз дің
ұл тракторға көмекші керек деп жүрген.
М е н . Оқуды бұдан он жыл бұрын тауысқанмын, шешей.
К ү л п ə ш . Енді неғып қайтпайсың?
М е н . Қалада қызмет істеймін, кітап жазамын.
К ү л п ə ш . Құдай-ау, кітап жазған да жұмыс па... Əке-
ше шең нің үйі ақпанның аязында азынап тұрса, отқа сен
жаз ған кітапты жаға ма. Қой қарғам, қаңғымай ауылға қайт.
Оқы ға ның – оқу емес, кітабың – отын емес. Жаман əкең
отын-шө бін жеткізе алмай біздің ұлға жалынып жүр... Біз дің
ұл мық ты болып өсті ғой, трактордың құлағында ойнайды.
(Мен иығымды қиқаң еткізіп үйге кіріп кетемін. Қо сар-
ла на ол да кіреді).
К ү л п ə ш  (Күлияға). Ей, қара қатын, неге қуанбайсың?
К ү л и я . Неге?
К ү л п ə ш . Жаман жүрегің неге жарылмайды, ойбай.
К ү л и я . Неге?
К ү л п ə ш . Неге, неге? Тіліңді тасқа еге! Май ішкен мы-
сық тай екі көзіңді тарс жұмып, түк білмегенсіп, жылмиып
отырған түрін, шіркіннің.

К ү л и я  (таңдана). Күлпəш-ау, замандасым-ау, айтып
өл т і р ші, не болды? Түкке түсінсем бұйырмасын.
К ү л п ə ш  (екі мықынын таянып тұрып). Ұлыңның
кел ге нін неге айтпайсың? Сенің ұлың ғана емес, күні кеше
мұр ны нан сығып алған мына менің де балам емес пе еді...
(Пырс-пырс жылаған болады).
К ү л и я . Ой, құдай-ай... Қысыр сиырың бұзаулаған екен
деп...
К ү л п ə ш  (сөзін бөліп). Жылқының майындай жыл быс-
қы ла нып, ұлың əкелген сəлем-сауқатты жалғыз өзің жам ба-
сы ңа басып жатырсың. Қысқы қышқылымыз бен жазғы ағы-
мыз ды қылдай ғылып бөліп жеуші едік...
К ү л и я  (теріс қарап, ернін шығарып). Пішту, бөліп
бер ген сің...
К ү л п ə ш . Баяғыда біреу: «Ауыл үй қонсақ – қо на йық,
бі рақ аяқ-табақ араластырмайық», – деген екен. Көр ген ді
адам көршісін ренжітпейді... (Жан-жағына қарап). Ұлың
қайда?
К ү л и я . Жатыр ғой, əне... диванда.

Күлпəш мені жаңа ғана көргендей құшақтап, сүйе бас-
тайды.

К ү л п ə ш . Келші, құлыным, сағындым ғой, шөлімді
қан ды рып шөпілдетейін-ай. Реңің жақсы, күздегіден гөрі
толып, азамат болыпсың. Ай сайын ақша жіберіп əке-ше-
шең ді асырап жатырсың, оны көрмей, сезбей отырғанымыз
жоқ. Əлгі біздің жаман ұл май-май болып темір итаяқтың
астынан бір шықпайды, үстіне мінгенін көргенім жоқ. Көк
тиын таппайды... Айдың аяғында: «Апа, бересі болып қа-
лып пын», – деп ашқарақ сиырдай менің пенсияма қарап мө-
ңі реп тұрғаны. «Аласысы» қашан болады, ит біле ме. Жазу-
шы ұлының келгенін айтпай, кергіген зəндемі...
К ү л и я  (жекіріп). Əй, Күлпəш, сен өйтіп басынба да
бастырмалатпа! Жуас түйе жүндеуге жақсы деп үндемегенге
үдеп барасың ғой. Қара су қайнатсам қалдырып көргенім жоқ, көзіңнен шықсын, білдің бе? Баламның алдында жер-же бір,
жекен суыма жетіп, есімді шығарып жібердің ғой. Көш ке
берген тайыңды ал, бірдемесін өткізіп қойғандай, о несі-ей...
Бозталдағы шөбімді жеткізіп бер, деп он рет бар ған да, он
күн аяғына бас ұрғанда төгіп-шашып əрең əкелмеп пе еді,
ала көз ұлың. Онда да ақысын ақшадай алып, шөлмек-шөл-
мек арағымды былай ішкен. Ол аздай мас болып, трактормен
сү зіп қорамды құлатып кеткен. Оны да қойшы, дүние-мүлік
табылар, бəрінен де жаныма батқаны: «Əй, тəте, сенің ұлың
жаз ған кітап қолдың майын жақсы алады», – деп кө кі ге ні
ғой көкшешектің.
К ү л п ə ш . Қарғама баламды! Сенің де сырың белгілі...
Анда-санда ішкен бір самауыр шайыңды бұлдасаң...
К ү л и я . Бір басыңда бес ұршық бар, бірін бере көр деп
құ дай дың зарын қылдым, міз бақтың ба, бетпақ!
К ү л п ə ш . Сен өзің бетпақ. Шалым бар деп шал қақ-
тама!
К ү л и я . Күйеуіңді пəшес өлтіргеннен бері... етегіңе на-
маз оқығандай...
Е р к е к т і ң  д а у с ы . Жетті енді! Екеуіңді бірдей...

Екі əйел жым болады. Ауыздарын басып тұншыға күледі.

К ү л п ə ш  (паузадан соң, сыбырлап). Сен, қатын да, қай-
да ғы ны білесің... Кішкентай кезіңде осы сенің ұлың мен ме-
нің ұлымды ел-жұрт ажырата алмай қалушы еді ғой. Тіпті
қат ты ұқсайтын... Е-е-е, жаман шалың аман болсын... (Мұңая
күр сі не ді).
К ү л и я . Рас, Күлпəш, сенен еш нəрсемді аяған жоқ пын,
қызықты күндеріңді қызғанған да емеспін, ондай күн дер
сенде көп болған да жоқ қой. Ұлдарымыз бір-біріне ұқ сап
жатса – несі айып, несі шам, əкесі бір қазақ болғаны да...
К ү л п ə ш  (көзіне жас алып). Күлия-ай, сенің жақ сы-
лы ғың ды екі дүниеде де ұмытармын ба... Бес биенің са-
басындай кеңдігің, абзал аналығың, адасқанға ақыл берер
абыз ды ғың ғой мені осы үйге қысқа күнде қырық кел ті ретін... (Күрт өзгеріп). Осы Күлия сен əлгі жоғалған ше ле гің-
ді тап тың ба?
К ү л и я . Жоқ. Судай сіңіп, тастай батты ғой. Сен аш қан
құмалақ та шатасқан екен. Күдерімді үзіп қойғам.
К ү л п ə ш . Құлағыңды бері жақындатшы. (Сыбырлап).
Ме нің айтқанымды тірі адамға сездірме. Сенің жоғалған ше-
ле гің ді мен бір үйден көрдім.
К ү л и я  (таңырқай). Қойшы əрі, рас па?
К ү л п ə ш . Өтірік айтсам – жаным шықсын. Ше ле гің нің
бүйірінде кішкене майысқаны бар еді ғой, ұмытпасам.
К ү л и я  (көзі жайнап). Дəл өзі, сол... Қайран шелегім-ай...
К ү л п ə ш . Ендеше, сол... (Ойланып) біздің үйде тұр...
К ү л и я  (айғайлап). Кет, албасты!
Е р к е к т і ң  д а у с ы . Қойыңдар! Əйтпесе екеуіңді бір-
дей...
К ү л п ə ш  (сыбырлап). Сөзге қонақ бер, Күлия. Сол, се-
нің шелегің Мағыштың шоланында керосин құюлы тұр екен,
бір табан болса да үйіңе жақындай берсін деп, одан мен ұр-
лап алдым.
К ү л и я  (жайраңдап). Түу, құдай-ай, сен менен ұрлап
ал ған екен деп, бойымда жан қалмады ғой. Мағыш жүзқараға
сол керек, керосинімен жымқырсаң еді...
К ү л п ə ш . Енді қалай төгіп тастасаң иісі білініп қа ла-
ды. Тегінде осы ауылдың бары мен жоғын менен сұра.
К ү л и я . Ей, осы сен шын құмалақшы болып жүрме...
К ү л п ə ш . Қадірімді өлгенде білмесең, тіріде қайдам...
Кү лия-ай, сенен немді аяйын... (Ұршық алып ұсынады). Сү-
йек тен жасаған ұршығым бар еді... соны саған бердім... Сен
ша лың ды қиғанда...

Ұяла төмен қарайды.

К ү л и я  (тоқтап). Рақмет, құрбым... екеуіміздің бө лін-
бе ген не еншіміз бар ед... Үй-жайымыз, шығар түтініміз өзге
бол ға ны мен абысын-ажыннан, бəйбіше-тоқалдан артық, шəй
деспей өмір сүрдік. Енді төрімізден көріміз жуық ғұмыр қалған да... (Жаулығының ұшымен көзін сүртіп). Мə, бір асым
етті ал, ұлың жұмыстан келгенде көже-қатық жасап бе рер-
сің...
К ү л п ə ш . Жалғыз ұлыңның игілігін көр, Күлия!

Екі əйел құшақтасады. Жарық сөніп, қайта жанғанда сах-
на ға шығамын да Күлияға.

М е н . Күлпəш шешей ұршығымды қайтарсын деп ұр сып
жатқан көрінеді...
К ү л и я . Бəсе, үш күн төбе көрсетпей тұлан тұтып жүр
еді. Мен берген еттің тоқтығы басылған соң алдаған екен ғой
албасты. (Көрермендерге қарап). Қой, қайнымнан бір шым-
шым «мəшəбинə» сұратып алайын. Көрші-қолаңмен рен жіс-
пей отырамыз ба... (Маған). Ұлым, сен де Алматыңа ала кет,
онда да қазақтар бар шығар...
Е р к е к т і ң  д а у с ы . Қойыңдар!

Шымылдық


  